
ABSTRAK

Pendidikan pemakanan merupakan salah satu strategi untuk membentuk kefahaman kanak-kanak terhadap
pengambilan makanan yang mencukupi dan bernutrisi. Namun demikian, kajian terdahulu berkaitan pemakanan
kanak-kanak adalah lebih umum dan tidak memberi fokus khusus kepada kanak-kanak bantut di TASKA. Oleh
itu, kertas konsep ini membentangkan kerangka untuk membangunkan panduan pendidikan pemakanan yang
bertujuan memenuhi keperluan tenaga unik serta kecenderungan selera makan kanak-kanak bantut. Objektif
utama kajian ini adalah untuk membangunkan dan menilai kebolehgunaan panduan pendidikan pemakanan
berasaskan keperluan tenaga dan selera kanak-kanak bantut di TASKA. Metodologi yang digunakan ialah Design
and Development Research (DDR), yang merangkumi tiga fasa utama iaitu analisis keperluan, reka bentuk dan
pembangunan serta penilaian kebolehgunaan panduan. Dapatan awal kajian rintis yang telah dilaksanakan oleh
pengkaji melalui analisis tematik mengenal pasti empat tema iaitu keturunan, picky eater, kurang BMI dan
pengambilan makanan mengikut kalori. Dalam kajian rintis ini, pengkaji telah melibatkan seramai tiga orang guru
TASKA yang mempunyai kanak-kanak bantut. Kesimpulannya panduan pendidikan pemakanan yang akan
dibangunkan melalui kajian ini merupakan satu strategi penting dalam usaha membantu mengatasi masalah
kebantutan kanak-kanak di TASKA, disamping itu dengan adanya panduan ini diharapkan dapat menjadi pencetus
kepada perubahan yang signifikan dalam tabiat pemakanan kanak-kanak bantut di TASKA.

KATA KUNCI: Panduan Aktiviti, Pendidikan Pemakanan, Bantut, Kanak-kanak

PENGENALAN

Pendidikan pemakanan merupakan salah satu strategi utama dalam membentuk kefahaman terhadap
pengambilan makanan seimbang, khususnya dalam kalangan kanak-kanak. Menurut Wan Nur Afni,
Intan Farahana dan Nurfarhana Diana (2023), pengambilan makanan yang betul serta disokong oleh
gaya hidup sihat sejak kecil amat penting untuk membantu pertumbuhan serta perkembangan kanak-

kanak. Namun demikian, pemilihan makanan yang sesuai mengikut keperluan diet kanak-kanak tidak
semestinya selaras dengan cita rasa mereka. Pengambilan pemakanan seimbang bagi kanak-kanak
adalah penting kerana pemakanan yang tidak memenuhi keperluan nutrien, boleh mempengaruhi proses
perkembangan dan pertumbuhan mereka. Menurut Siti Norlina Muhamad, Farahwahida Mohd Yusof,
Ahmad Ziyaadi Al-Hatim, Hanisah dan Asma Nurul ‘Agqilah (2019), pengambilan makanan seimbang
memberi kesan langsung terhadap tahap kesihatan dan perkembangan minda seseorang. Hal ini kerana,
sekiranya seorang kanak-kanak itu menghadapi masalah kekurangan zat makanan, ia akan
menyebabkan kanak-kanak itu mengalami gangguan pertumbuhan fizikal dan mental, keletihan,
penurunan tumpuan pembelajaran serta pencapaian akademik yang merosot (Bushra Akhtar et.al.,
2023).

Dalam usaha membantu pemilihan makanan seimbang, Piramid Makanan boleh dijadikan
rujukan. Kementerian Kesihatan Malaysia (KKM) telah mengeluarkan Piramid Makanan Malaysia
pada tahun 2010 dan terkini pada tahun 2020, KKM telah mengeluarkan Piramid Makanan Malaysia
2020 (semakan semula) dengan slogan “Mendidik Rakyat Mengambil Makanan Dengan Betul”. Jika
dibandingkan, Piramid Makanan Malaysia 2010 lebih menekankan pengambilan karbohidrat (Aras 1),
manakala Piramid Makanan Malaysia 2020 lebih memberi penekanan terhadap pengambilan sayur-
sayuran dan buah buahan (Aras 1). Perubahan ini sejajar dengan saranan pengambilan karbohidrat yang
lebih rendah dalam Piramid Makanan Malaysia 2020, iaitu antara 50% hingga 60%, berbanding 55%
hingga 75% dalam Piramid Makanan Malaysia 2010. Saranan dari KKM ini bertujuan untuk membantu
rakyat Malaysia mengamalkan pemakanan sihat bagi mengurangkan risiko penyakit tidak berjangkit
seperti obesiti, diabetes dan hipertensi. Oleh itu, pemakanan yang baik bagi kanak-kanak haruslah
mengandungi jumlah kalori yang tepat mengikut umur mereka serta memenuhi keperluan nutrien
penting termasuk karbohidrat, protein, lemak, vitamin dan mineral. Perbezaan Piramid Makanan
Malaysia 2010 dan 2020 dapat dilihat dalam Rajah 1 di bawah.

Rajah 1: Piramid Makanan Malaysia 2010

163



JURNAL PENDIDIKAN BITARA UPSI
Jilid 18 Isu 1 (2025) / eISSN 2821-3173 (161-174)

SIA

HADKAN PENGAMBILAN LEMAK,
MINYAK, GULA DAN GARAM

IKAN: 1 sajian
AYAM, TELUR/ DAGING: 1-2 sajian

SUSU DAN PRODUK TENUSU:
- LEGUM: 1 s3jan

NASI, BUIRIN LAIN,
PRODUK MAKANAN BERASASKAN
BUIRIN PENUH DAN UBI-UBIAN: 3-5 sajian

SAYUR-SAYURAN: BUAH-BUAHAN: 2 sajian

68 GELASAIR
. KOSONG
-

(250 ml)

Rajah 2: Piramid Makanan Malaysia 2020
(Portal Rasmi Kementerian Kesihatan Malaysia, 2020)

Pemilihan makanan yang memenuhi keperluan tenaga dan selera kanak-kanak perlu dimulakan sejak
awal usia. Oleh itu, ibu bapa seharusnya memainkan peranan utama dalam memastikan kanak-kanak
memperoleh pemakanan yang selari dengan keperluan nutrien mereka. Namun demikian, menurut
Timbalan Pengarah (Pemakanan) Cawangan Pemakanan Keluarga Kementerian Kesihatan Malaysia,
Zaiton Daun (2024), masalah kebantutan khususnya di Putrajaya berpunca daripada kanak-kanak yang
terlalu lama di bawah jagaan TASK A, memandangkan waktu operasi TASK A adalah dari jam 8.00 pagi
sehingga 6.00 petang. Sehubungan dengan itu, kajian ini bertujuan untuk membangunkan panduan
aktiviti pendidikan pemakanan di TASKA, yang berasaskan keperluan tenaga dan selera kanak-kanak
bantut. Objektif kajian ini adalah untuk mengenal pasti keperluan dan kemungkinan timbulnya
permasalahan yang berkaitan dengan pendidikan pemakanan dalam kanak-kanak bantut.

LATAR BELAKANG

Pelbagai permasalahan yang timbul berkaitan dengan pemakanan yang dihadapi oleh kanak-kanak
seperti kekurangan jumlah nutrien yang diambil, masalah kebersihan sumber makanan dan kualiti
produk makanan yang diambil. Terdapat peningkatan masalah kekurangan zat makanan serta
peningkatan kadar berat badan berlebihan, terutamanya dalam kalangan kanak-kanak. Di Malaysia, kini
berlaku peningkatan tren malnutrisi berganda dalam kalangan kanak-kanak sama ada berat badan
berlebihan atau kekurangan zat makanan. Menurut Norhasmah (2021), terdapat empat situasi malnutrisi
dalam kalangan kanak-kanak iaitu kurang berat badan (underweight), susut (wasting), bantut (stunting),
obesiti atau berat badan yang berlebihan (obesity or overweight). Walau bagaimanapun, dalam statistik
yang dikeluarkan oleh WHO pada 2022, menyatakan bahawa 148.1 juta kanak-kanak dibawah usia 5
tahun rendah dari usia mereka. Manakala 45 juta kanak-kanak pula mempunyai masalah kekurangan
berat dan 37 juta kanak-kanak mempunyai masalah berat badan berlebihan. Ini membuktikan bahawa
masalah kanak-kanak bantut ini semakin meruncing dalam kalangan kanak-kanak dibawah usia 5 tahun.

Status Nutrisi Tahun

2015 2019 2022
Bantut 17.7 21.8 21.2
Kurang Berat 12.4 14.1 15.3
Susut 8.1 9.4 11.0

Jadual 4: Status Pemakanan (Kanak-kanak di bawah umur 5 tahun) Trend di Malaysia, (NHMS, 2022)

Data terkini daripada Tinjauan Kesihatan dan Morbiditi Kebangsaan (NHMS, 2022 - laporan terkini)
menunjukkan terdapat peningkatan dari segi prevalen bantut melibatkan kanak-kanak di bawah usia 5
tahun 6 sebanyak 4.1% daripada 17.7 % (NHMS 2015) ke (NHMS 2019). Data dari kawasan luar bandar
(24.7%) berbanding dengan di kawasan bandar (16.8%). Kebantutan juga lebih biasa dalam kalangan
kanak-kanak daripada keluarga berpendapatan rendah, dengan kelaziman 28.6% dalam kalangan isi
rumah berpendapatan kurang daripada RM1000 sebulan (Institut Kesihatan Awam, 2019). Data dari
sumber Pertumbuhan Kesihatan Sedunia (World Health Organization-WHO (2015)), juga menyatakan
bahawa kekurangan zat makanan merupakan satu kebimbangan kesihatan yang sangat ketara berlaku
dalam kalangan kanak-kanak berpendapatan sederhana seperti di Malaysia.

Selain itu, di Malaysia sendiri telah diperkenalkan beberapa inisitif untuk memperkenalkan
pendidikan pemakanan seimbang di sekolah. Walau bagaimanapun, pendidikan pemakanan ini
dilaksanakan secara menyeluruh dan tidak berfokus kepada satu-satu masalah. Antaranya program yang
dilaksanakan di TASKA KEMAS adalah Program Pemakanan Sihat (KEMAS Negeri Terengganu,
2020), Program Makanan Tambahan di Tabika, Program Susu Suam di TASKA KEMAS, Pemberian
Makanan Tambahan dan Minum pagi di Tabika KEMAS, pemberian Multivitamin untuk kanak-kanak
kurang zat makanan di Tabika KEMAS. Merujuk kepada beberapa program yang telah dijalankan ini,
dapat dilihat bahawa program ini lebih menfokuskan kepada kanak-kanak di Tabika KEMAS.
Disamping itu, program ini juga tidak mensasarkan kepada kanak-kanak yang mempunyai masalah
bantut sahaja, sebaliknya menyasarkan kepada semua kanak-kanak di TASKA dan Tabika KEMAS.

TUJUAN KAJIAN

Kajian ini bertujuan untuk membangunkan satu model pendidikan pemakanan yang berasaskan
keperluan tenaga serta selera kanak-kanak bantut di bawah usia lima tahun di TASKA KEMAS
khususnya.

OBJEKTIF KAJIAN

Objektif kajian ini adalah untuk mengenal pasti pengetahuan sedia ada guru dan tindakan yang
dilakukan oleh guru untuk membantu mengatasi masalah kanak-kanak bantut di TASKA.

Soalan Kajian

Persoalan kajian dalam kajian ini adalah untuk mengenalpasti keperluan pembangunan model
pendidikan pemakanan berasaskan keperluan tenaga dan selera kanak-kanak terbantut di TASKA.
KAJIAN LITERATUR

Berdasarkan National Health Morbidity and Survey (2019), Malaysia mencatatkan peningkatan

prevalens kebantutan dalam kalangan kanak-kanak bawah usia lima tahun sebanyak 4.1% berbanding
17.7% pada tahun 2015 (Kementerian Kesihatan Malaysia, 2020). Peningkatan ini menunjukan

keperluan mendesak untuk menyediakan strategi komprehensif bagi mengurangkan masalah
kebantutan. Jika masalah ini tidak ditangani dengan segera, ia akan memberi impak negatif terhadap
perkembangan kognitif kanak-kanak. Antara kesan jangka panjang yang boleh mempengaruhi masalah
pembelajaran, penurunan prestasi pembelajaran serta kurang produktif dalam melakukan sesuatu
pekerjaan (Supardi et al., 2024).

Selain itu, kebantutan juga boleh mempengaruhi tahap pendidikan serta tahap ekonomi
seseorang. Wijackumar et al. (2023) menyatakan bahawa kanak-kanak yang mengalami kebantutan
pada awal usia akan dikaitkan dengan masalah memori visual yang lemah. Dapatan ini selari dengan
penemuan Lestari et al. (2023)yang menyatakan bahawa kanak-kanak bantut mempunyai risiko 6%
lebih tinggi untuk gagal dan berhenti sekolah ketika berada di sekolah menengah. Seterusnya, Lestari
et al. (2024) menegaskan bahawa kelewatan perkembangan tersebut boleh menyumbang kepada
pengurangan keupayaan kognitif kanak-kanak dan menjadi punca kepada pencapaian pendidikan yang
rendah. Kesan ini secara tidak langsung boleh mempengaruhi potensi seseorang itu untuk mempunyai
pendapatan yang tinggi (Dewey & Begum, 2011). Pernyataan ini disokong apabila kajian terkini
menyatakan bahawa kebantutan boleh mempengaruhi perkembangan otak. Kajian yang dijalankan oleh
Thilagarajan et al. (2024) yang menggunakan pengimejan resonans magnetik (MRI) menunjukkan
kebantutan berterusan berkait rapat dengan kematangan dan perkembangan otak. Oleh itu terdapat
keperluan untuk menyediakan intervensi yang bertujuan meningkatkan kualiti pemakanan kanak-kanak
yang seterusnya mempengaruhi tahap kesihatan termasuk perkembangan otak mereka.

Intervensi pemakanan yang dilaksanakan terhadap kanak-kanak bantut perlulah bersifat khusus
untuk mengatasi isu ini secara berkesan. Walau bagaimanapun, terdapat beberapa limitasi yang telah
dikenal pasti dalam pelaksanaan intervensi seperti tempoh masa serta skop intervensi yang dijalankan.
Sebagai contoh, kajian di Pakistan oleh Ashraf et al., (2024) menekankan keperluan intervensi yang
berpanjangan dan berterusan, memandangkan pendekatan ini dapat mengurangkan kadar kebantutan
dalam kalangan kanak-kanak berumur satu hingga lima tahun. Selain itu, keupayaan untuk pelaksanaan
intervensi pemakanan yang khusus juga dilihat agak terhad yang akhirnya akan mempengaruhi
pelaksanaan dan keberkesanan intervensi yang dijalankan. Hal ini kerana, pelaksanaan intervensi yang
baik adalah melibatkan kemudahan dan sumber manusia yang mencukupi (Sinaga et al., 2020).

Seterusnya, faktor-faktor yang menyumbang kepada kebantutan juga perlu diberi perhatian.
Antara faktor utama yang menyumbang kepada masalah kebantutan kanak-kanak ialah status sosio-
ekonomi keluarga, persekitaran, pemakanan ibu ketika mengandung, pemakanan bayi dan tahap
pendidikan ibu (Setianingsih & Hussain, 2023). Faktor-faktor ini seringkali tidak ditangani dengan baik
ketika intervensi dijalankan (Raiten & Bremer, 2020). Oleh itu, pendekatan yang holistik dan
menyeluruh perlu dilaksanakan kerana ia bukan sahaja menangani masalah kebantutan yang sedia ada,
tetapi juga mencegah punca kewujudannya.

Aspek selera makan kanak-kanak turut memainkan peranan penting. Hal ini kerana, selera
makan kanak-kanak boleh mempengaruhi pertumbuhan dan perkembangan mereka. Kajian yang telah
dijalankan di Bangladesh oleh Naila et al. (2021) menunjukkan bahawa selera makan kanak-kanak
bantut boleh meningkat dengan adanya penyediaan makanan secara berterusan. Dalam kajian ini,
pengkaji menyediakan telur rebus dan susu setiap hari kepada kanak-kanak bantut secara berterusan
selama tiga bulan. Hasilnya dapat dilihat apabila kanak-kanak bantut ini mempunyai selera makan yang
lebih baik berbanding sebelumnya.

Di samping itu, kekurangan kepelbagaian makanan dan nutrisi yang seimbang juga boleh
mempengaruhi masalah kebantutan. Kekurangan mikronutrien yang biasa dialami oleh kanak-kanak
bantut boleh menyebabkan berlakunya masalah kurang selera makan (Dossa, 2001). Oleh itu, Rakugi
(2023) menyatakan dalam kajiannya bahawa hubungan antara selera makan, pengambilan makanan dan
kebantutan adalah sesuatu yang kompleks. Hal ini kerana ia bukan sahaja melibatkan faktor fisiologi
kanak-kanak, tetapi juga melibatkan faktor psikologi dan persekitaran kanak-kanak tersebut.

Achmad K. Hidayat
Arief A. Yusuf

Nama Pengkaji Tahun | Negara Dapatan

Nurjannah 2024 | Indonesia e Satu daripada lima kanak-kanak di
Supardi,Hasriani Indonesia  dilaporkan  terbantut,
Hasriani,Marlina menonjolkan isu kesihatan awam yang
Azis penting.

e Kesan jangka panjang dari bantut ini
termasuk  penurunan  pencapaian
pembelajaran dan produktiviti rendah
pada masa dewasa .

e Faktor yang menyumbang kepada
penambatan termasuk kemiskinan, diet
yang buruk, kesihatan, kebersihan, dan
keadaan persekitaran.

o Pendidikan mengenai makanan protein
tinggi bertujuan untuk memperkasakan
ibu untuk mencegah kebantuhan pada
anak-anak mereka.

Sobanawartiny 2022 | India e Penyelidikan menunjukkan bahawa
Wijeakumar, kebantut memberi kesan negatif
Samuel H. Forbes, terhadap Memory Work Visual (VWM)
Vincent A. pada bayi, yang membawa kepada
Magnotta, prestasi yang buruk dan peningkatan
Sean Deoni, Kiara gangguan.

Jackson, Vinay P. e Penilaian susulan menunjukkan bahawa
Singh, Madhuri bayi yang terbantut mempunyai skor
Tiwari, Aarti penyelesaian masalah yang lebih
Kumar & John P. rendah berbanding rakan sebaya tinggi
Spencer normal mereka, yang menunjukkan

prestasi VWM yang lebih baik.

o Kajian menunjukkan bahawa intervensi
harus memberi tumpuan kepada
meningkatkan ingatan kerja dan
mengurangkan gangguan pada bayi
yang terbantut untuk meningkatkan
hasil kognitif.

Esta Lestari, | 2024 | Indonesia  Penyelidikan mendapati bahawa
Adiatma Siregar, bantutankanak-kanak dikaitkan

dengan ketara dengan hasil pendidikan
yang buruk pada masa dewasa,
termasuk  penurunan  tahun-tahun
persekolahan dan kadar berhenti
sekolah yang lebih tinggi. Kekurangan
satu sisihan piawai dalam ketinggian
untuk umur (HAZ) dikaitkan dengan
pengurangan 0.6  tahun  dalam
persekolahan dan peningkatan 3%
dalam kadar putus sekolah menengah.
e Kebantutan juga dikaitkan dengan
kebolehan kognitif yang lebih rendah,
dengan pengurangan skor wujian

kognitif antara 0.56 hingga 0.8
penyimpangan piawai berbanding
individu yang tidak terbantut.

Kajian ini menggunakan pemboleh ubah
instrumental untuk menangani bias dan
mengesahkan bahawa  kebantutan
memberi  kesan negatif kepada
pencapaian pendidikan.

Kathryn G. Dewey,
Khadija Begum

2011

Guatemala

Terbantut pada kehidupan awal berkait
dengan hasil kognitif dan ekonomi
pada jangka masa panjang.

Penemuan ini juga menekankan
pentingnya untuk menangani
kebantutan  untuk  pembangunan
ekonomi.

Khizar
Tanvir

Ashraf,
M. Huda,
Javeria Ikram,
Shabina Ariff,
Muhammad  Sajid,
Gul Nawaz Khan,
Muhammad Umer,
Imran Ahmed,
Michael J. Dibley,
Sajid Bashir Soof

2024

Pakistan

Kajian mendapati bahawa pemakanan
mempengaruhi secara tidak signifikan
dalam  mengurangkan  kelaziman
masalah bantut dalam kalangan kanak-
kanak dibawah umur lima tahun.

Namun, terdapat penurunan ketara
sebanyak 13% kebantutan dalam
kalangan kanak-kanak yang berumur
24-59 bulan

Melalui kajian ini, pengurangan bera
badan yang ketara juga belaku pada
kanak-kanak yang berumur 24-59
bulan

Kajian ini juga menunjukkan bahawa
pemberian makanan tambaha yang
berterusan dan komunikasi yang
berkesan boleh meningkatkan hasil
pemakan kanak-kanak.

Lasrika S Sinaga,
Ciciilya Candi,
Mardiati ~ Nadjib,
Adang Bachtiar

2020

Indonesia

Kajian ini mengenalpasti campur tangan
pemakanan untuk  mengurangkan
kebantutan pada kanak-kanak bawah
lima tahun di negara membangun.

Campur tangan pemakanan bersepadu
sangat penting bagi mencegah masalah
bantut serta meningkatkan tahap
kesihatan kanak-kanak.

Kajian ini mengenalpasti kepentingan
pendekatan holitik yang melibatkan
sektor bukan kesihatan.

Interensi  termasuklah  pendidikan,
pemakanan, kaunseling dan suplemen
mikronutrien.

Triseu Setianingsih,
Nervana Hussain

2023

Indonesia

Kajian ini mendapati bahawa pengaruh
pemakanan khusus boleh

mengurangkan masalah bantut pada
ibu dan kanak-kanak yang menyusu.
Pendidikan ibu secara signifikannya
mempengaruhi kelengkapan intervensi
pemakanan tertentu, dengan nilai p
0,001

Ibu yang berpendidikan rendah adalah
3.047 kali lebih cenderung untuk
menerima intervensi pemakan yang
tidak lengkap.

Pengetahuan dan sikap ibu juga
mempengaruhi keberkesanan
intervensi pemakanan dengan ketara

Daniel J. Raiten *
and Andrew A.
Bremer

2020

Memahami mekanisme pemakanan
sangat penting untuk penilaian dan
strategi intervensi yang berkesan

Kemajuan yang ketara telah dicapai
dalam mengurangkan prevalensi yang

pengurangan isipadu otak.

Peningkatan  perkembangan kanak-
kanak bantut adalah dikaitkan dengan
peningkatan  dalam  keseluruhan
volumetri otak.

Kajian ini adalah kajian pertama yang
menganalisis kesan neuroimaging
dalam kebantutan kanak-kanak pada
jumlah otak.

METODOLOGI

Ghazali dan Sufean (2021) menegaskan bahawa metodologi kajian yang sistematik adalah penting
untuk digunakan sepanjang kajian dijalankan. Oleh itu, kajian ini telah menggunakan pendekatan
Design and Development (DDR) yang diperkenalkan oleh Richey dan Klein (2007). Menurut Richey
et al., (2004), kaedah DDR adalah satu pendekatan penyelidikan pembangunan sementara Saedah Siraj
et al., (2020) mendefinisikannya sebagai penyelidikan yang dilaksanakan dalam konteks pembangunan
termasuk program yang bertujuan untuk membangunkan satu inovasi baharu ataupun menambah baik
perkara atau produk yang telah dibangunkan mahupun sedia ada sebelum ini. Richey dan Klein (2007),
mencadangkan empat fasa utama dalam DDR, iaitu analisis keperluan, reka bentuk, pembangunan dan
penilaian. Walau bagaimanapun, beberapa pengkaji telah memodifikasi pendekatan ini dengan
menggabungkan fasa reka bentuk dan pembangunan ke dalam satu fasa.

Antara pengkaji yang menggabungkan fasa reka bentuk dan pembangunan ini dalam kajian
mereka adalah Mohd Ridhuan (2016), Azli Arifin (2018), Abdul Mugsith Ahmad (2018) dan Jamilah
Mohd Basir (2021). Justeru, kajian ini juga menggunakan kaedah DDR yang telah dimodifikasi kepada
tiga fasa. Fasa-fasa ini termasuklah analisis keperluan, reka bentuk dan pembangunan kajian serta
penilaian kandungan panduan pendidikan pemakanan TASKA berasaskan keperluan tenaga dan selera
kanak-kanak bantut di Malaysia.

Fasa 1: Analisis Keperluan

Dalam konteks kajian ini, pelaksanaan fasa 1 dilakukan dengan menggunakan protokol temu bual
separa berstruktur. Fasa ini dijalankan dengan tujuan untuk mengenal pasti keperluan untuk
membangunkan panduan pendidikan pemakanan ini. Protokol yang digunakan dalam fasa ini adalah
protokol yang telah ditambah baik berdasarkan dapatan kajian rintis dan telah melalui proses kesahan
oleh pakar bidang yang dipilih. Mohd Ridhuan et al., (2014) berpandangan serta menegaskan bahawa
fasa analisis keperluan ini adalah penting bagi pengkaji kerana melalui fasa ini pengkaji akan dapat
mengenal pasti setiap persoalan kajian yang akan dijalankan.

Pada fasa ini, pengkaji telah menggunakan persampelan bertujuan atau purposive sampling.
Seramai 4 orang sampel telah terpilih bagi mewakili guru TASKA KEMAS kanak-kanak bantut di
Putrajaya, Kelantan, Terengganu dan Pahang. Pemilihan bilangan sampel ini adalah merujuk kepada
kenyataan dari Patton (2002) yang menyatakan bahawa tiada peraturan khusus yang boleh digunakan
dalam menentukan sampel, memadai sekiranya sampel tersebut telah memenuhi semua kriteria
persampelan yang diperlukan.

Disamping itu, sampel yang telah dikenal pasti adalah dalam kalangan kelompok peserta kajian
yang mewakili populasi yang hendak yang dikaji (Richey & Klein, 2007). Beberapa kriteria telah
dikenalpasti untuk memilih peserta yang sesuai terlibat dalam kajian ini iaitu: (1) sekurang-kurangnya

lima tahun berpengalaman dalam mengajar kanak-kanak di TASKA, (2) guru hanya mengajar di
TASKA KEMAS sahaja, dan (3) mempunyai kanak-kanak bantut di dalam kelasnya. Kriteria ini perlu
bagi memastikan peserta yang dipilih boleh memberikan pandangan dan cadangan mengikut keperluan
protokol temubual dengan baik.

Fasa 2: Reka Bentuk dan Pembangunan Panduan Pendidikan Pemakanan

Seterusnya, dalam fasa 2 iaitu fasa reka bentuk dan pembangunan pula, pengkaji menggunakan borang
soal selidik sebagai instrumen kajian dan kaedah Nominal Group Technique (NGT). Kaedah NGT ini
digunakan bagi membincangkan isu serta elemen yang telah dipilih (Shahrizan et al., 2020). NGT
melibatkan lima langkah utama, iaitu fasa penerangan, fasa penjanaan idea, fasa paparan idea, fasa
penjelasan dan fasa pengundian. Analisis akan dilakukan berdasarkan data yang diperolehi pada fasa
pengundian untuk memastikan setiap elemen yang dipilih berada pada kedudukan yang bersesuaian
mengikut keperluan elemen dalam panduan yang akan dibangunkan.

Pada fasa ini, seramai 9 orang pakar yang akan terlibat. Pemilihan sampel ini adalah
berdasarkan kajian O’Neil &Jackson (1983) yang menyatakan bahawa sampel saiz untuk NGT bagi
satu kumpulan adalah diantara 8 hingga 10 orang. Kriteria bagi panel pakar adalah terdiri daripada
pelbagai kepakaran seperti pakar pemakanan, pakar kaedah DDR, pakar penyusuan susu ibu, pakar
psikologi dan pakasr pelaksana dari TASKA KEMAS. Pakar-pakar ini mempunyai kepakaran sekurang
kurangnya lima tahun didalam bidang masing-masing. Kepakaran pakar ini penting bagi memastikan
pembangunan panduan ini adalah seimbang dari setiap sudut yang diperlukan.

Fasa 3: Penilaian dan Kebolehgunaan Panduan Pendidikan Pemakanan

Fasa yang terakhir ialah fasa 3. Fasa 3 ialah fasa penilaian dan kebolehgunaan panduan yang akan
dibangunkan. Dalam fasa ini, pengkaji menggunakan kaedah Fuzzy Delphi Method (FDM) dengan soal
selidik FDM sebagai instrumen utama. Kaedah FDM ini melibatkan lapan peringkat iaitu bermula
dengan penentuan dan pemilihan pakar, pembinaan soal selidik, penyebaran borang soal selidik dan
kutipan data, menukar skala likert kepada skala fuzzy, menganalisis data triangular fuzzy number &
Threshold Value (d), menganalisis data berdasarkan kesepakaran daripada pakar, menganalisis data
(defuzzification process) dan akhirnya menganalisis data.

Dalam fasa ini, seramai 11 orang panel yang terlibat. Panel ini adalah terdiri daripada pakar
pelaksana iaitu guru-guru TASKA KEMAS yang mempunyai kanak-kanak bantut di dalam kelasnya.
Pemilihan sampel ini adalah dengan berdasarkan kajian yang dilakukan oleh Jones dan Twiss (1978),
yang menyatakan bahawa hanya diperlukan 10 hingga 50 orang pakar sahaja dalam melaksanakan
kaedah Delphi ini. Beberapa kriteria telah ditetapkan dalam pemilihan pakar bagi fasa ini antaranya; (1)
seorang guru berkhidmat di TASKA KEMAS, (2) sekurang-kurangnya 5 tahun berkhidmat di TASKA
KEMAS dan (3) mempunyai kanak-kanak bantut di dalam kelasnya. Penentuan kriteria ini penting bagi
memastikan panel pelaksana dapat menilai kesesuaian pelaksanaan panduan aktiviti di dalam kelas
mereka dan juga keupayaan pelaksanaan aktiviti yang dirancang bersama kanak-kanak bantut di dalam
kelas.

Dalam konteks fasa 1, iaitu fasa analisis keperluan, pelaksanaan kajian rintis dilakukan untuk
mengenal pasti masalah, mendapatkan maklumat terperinci dan menentukan spesifikasi panduan
berdasarkan pandangan guru. Oleh itu, sebelum panduan dibangunkan, terdapat keperluan untuk
melaksanakan kajian rintis bagi analisis keperluan, bagi mengenal pasti kebarangkalian timbulnya
permasalahan berkaitan pendidikan pemakanan kanak-kanak serta menyelesaikan masalah ini dalam
ruang lingkup yang lebih terperinci. Hal ini kerana dapatan dan cadangan dalam kajian rintis akan
digunakan untuk menentukan kebolehpercayaan instrumen yang akan digunakan dalam kajian sebenar
fasa analisis keperluan. Selain itu, kajian rintis juga penting untuk mengenal pasti sejauh mana item
soalan yang dinyatakan dapat difahami dan ditafsirkan dengan betul oleh sampel kajian rintis sebelum
digunakan dalam kajian sebenar (Wan Nur Afni et al., 2023).

Sampel bagi kajian rintis melibatkan tiga orang guru TASKA yang mempunyai ciri yang hampir
sama dengan responden sebenar. Instrumen yang digunakan adalah protokol temu bual separa
berstruktur. Setelah kajian rintis dijalankan, terdapat keperluan untuk melaksanakan beberapa
penambahbaikan. Antaranya adalah melibatkan beberapa soalan yang perlu ditambah baik agar lebih

mudah difahami, manakala soalan yang tidak relevan perlu dikeluarkan. Setelah penambahbaikan
dilaksanakan, protokol temu bual tersebut akan diberikan kepada tiga orang pakar yang mempunyai
kepakaran di dalam bidang untuk disemak bagi memastikan isi kandungannya bersesuaian dan menepati
matlamat kajian (Abdullah & Tse Wei, 2017). Selain itu, pengkaji juga telah melalui proses permohonan
etika kajian untuk mendapatkan kebenaran menjalankan kajian di lapangan.

Fasa 1 + Kaedah Tinjauan
* (Temu bual)

Analisis Keperluan

Fasa 2 -
+ Borang Soal Selidik
Reka Bentuk dan * Teknik Kumpulan Nominal (NGT)

Pembangunan

Fasa 3 o
o * Borang Soal Selidik
Penilaian dan » Kaedah Fuzzy Delphi (FDM)
Kebolehgunaan

Rajah 3: Kaedah Penyelidikan Pembangunan Panduan Aktiviti Pendidik Pemakanan Berasaskan Keperluan
Tenaga dan Selera Untuk Kanak-kanak Bantut di Malaysia
(Richey & Klein, 2007)

KESIMPULAN

Dapat disimpulkan bahawa panduan pendidikan pemakanan dalam proses pengajaran dan pembelajaran
(PdP) amat diperlukan bagi memastikan guru TASKA mempunyai pengetahuan yang mencukupi
mengenai keperluan tenaga dan selera kanak-kanak bantut. Keberkesanan pengajaran oleh guru serta
tahap pengetahuan mereka memainkan peranan penting dalam membantu kanak-kanak bantut mengenal
pasti makanan yang mengandungi nutrien mencukupi dan sesuai dengan keperluan mereka. Selain itu,
persediaan, perlaksanaan dan pentaksiran PdP yang dijalankan secara terancang dan sistematik juga
adalah faktor penting (Hanisah & Hamzah, 2021). Oleh itu, guru TASKA perlu lebih kreatif dalam
merancang aktiviti yang menarik tetapi ringkas dan mudah untuk dilaksanakan oleh kanak-kanak. Di
masa yang sama, perancangan menu juga perlulah bersesuaian dengan selera dan keperluan kalori
kanak-kanak bantut. Hal ini penting untuk memastikan mereka mendapat keperluan tenaga yang
mencukupi mengikut keperluan fisiologi masing-masing. Justeru, dalam konteks kajian ini, pembinaan
panduan aktiviti pendidikan pemakanan dirumuskan sebagai salah satu panduan kepada guru TASKA
dalam merancang PdP bagi kanak-kanak. Panduan ini bertujuan meningkatkan pemahaman terhadap
pengambilan pemakanan seimbang yang mendorong kepada perubahan tahap malnutrisi kanak-kanak,
sekaligus mengurangkan risiko masalah kesihatan pada masa akan datang yang disebabkan oleh
masalah kebantutan. Pembangunan panduan pendidikan pemakanan ini juga merupakan salah satu
usaha pengkaji bagi mengisi jurang kekurangan bahan rujukan berkaitan pengambilan makanan yang
betul bagi kanak-kanak yang mengalami masalah bantut. Kajian ini membuka ruang baharu dalam
pembangunan intervensi pemakanan untuk kanak-kanak bantut kerana ia hanya berfokuskan bagi
menangani masalah kebantutan dalam kalangan kanak-kanak berusia 2 hingga 4 tahun.Untuk kajian
akan datang, pengkaji mencadangkan supaya kajian lanjutan dilakukan dengan lebih meluas meliputi

setiap negeri dalam Malaysia dan merangkumi sumber dari pelbagai latar belakang, sosioekonomi dan
kedudukan geografi sampel untuk mendapatkan hasil kajian yang lebih jitu.

